
NUEGEUNETE

Kwape eutar ekaru lo 2016 adolun, eutasi bobo itunga nuko Uganda akapanakin kanu aseo bobo acie. Erai aseo ibore 
yen ikamunit akiro nu apolitiks nu adoketait na okuju, ido da ne eutatar angor apesikin ipudesia kec ne ejaasi ngun lu 
ekotosi abwa kanu aseunio, eutasi angor alimun ebe ibore yenisodit oraun emanifesito lo angor akirot naka apolitiks na 
ingarenit akere.

Kwape akirot na apolitiks, ideleleunit emanifesito lo angor iboro nu ipadasi angor Ko Uganda kosodi ilipit ebe ekot 
ipatei keda itunga nu eutasi abwa aitodunit eiswamae kec. Etupit emanifesito lo angor ainapeta nu eputonoro kede 
nu etwasamaete angor keda iriongeta nu eyaitos apedorosio nu angor kotoma aseo na atubor agear okaru lo 2000, ne 
etolomunere emanifesito lo angor losodit. Itwasamai emanifesito lo angor agogong, akiro kede akiro nu mam atenitos 
nu da opotu olomutu kotoma akiro nuko oponi iswamai sek nu da ipudai ibwaikinai ingaren kanu aikeun apedorosio nu 
angor keda akiro nu angor ariakus keda ikiliok.

Araida ebunitos angor ko Uganda kane elwana kotoma akiro kanu, eja ngun da, eroko erot  ewoja ideuna eroko angor 
edumuna ayongio keda ariakus keda ikiliok kotoma akiro kere nu aijar kec. Angor nesi erai enaaba kec 51 kangun kwatat 
kotoma otunga kere nuko Uganda, aso erai ibore yen epol ebe akiro nu ikamanara keda kesi ekot aibwaikinit ingaren, arai 
erai ikisila keda akiro nu ebeit itunga atupit aitodunit ipudesia itunga. Emanifesito lo angor, ilema aigirunit akiro nu ipudasi 
angor, erai da bobo ibore yen itwasamao kanu engarenok aitodun eiswamae kec kotoma akiro nu aitopolorit angor ariakus 
keda ikiliok naarai abeit ebe ne eriakatar angor keda ikiliok ko Uganda, nesi edumuna awok akwap da apol na ajokan. 
Emanifesito lo angor nesi elosikinit nuta:

   Aitolomun eipugae lo ajokan lo aijamam koipone alo aicor aseak, abwaak keda iriongeta nu ejaasi toma akiro nu 
apolitiks aisingarenit ipudesia nu angor, iboro nu eminasi angor keda nu emunosi kesi aswam;

   Aisinyikokinit apugan, ipatei luapolitiks keda iriongeta kede da itunga kere aisingarenit eipugae lo ekotosi itunga keda 
akiro nu ekotosi angor kotoma ainapeta nu apol;

   Aikeun akiro nu ikamunitos angor keda ikiliok kane ejaasi iriongeta nu apolitiks nu egelegela;

   Airam aseak ajaun toma ainapeta kere nu itopoloritos apugan na akwap na eseunitos itunga; kosodi

   Aijaikinit akiro nu erioro kanu acamanar kiding angor keda itunga nu ebwoitos, ipatei keda iriongeta luegelegela kotoma 
akiro nu apolitiks

Ainapeta nu aitolomun emanifesito lo angor

Emanifesito lo angor etolomunio kowai lo ainapeta nu  ajaasi itunga nu agelegela toma lo da engarenikit egurupu lo ejena 
kwape  Women’s Democracy Group1. Kiding olap lo Osuban (November) keda olap lo Opo (December) karu lo 2014, 
egurupu lo ejena kwape Women’s Democracy Group nesi obu itolot2 aituk awomisio kotoma odistrikitan 50 kane ejaasi 
angor nu eraasi akanselan, iriongeta nu mam eraasi nu apugan, ofisas lu elomunitos kotoma opatei luapolitiks, ipiriotin nu 
odistrikitan, itunga luegogong kotoma akiro nu aisisia, iriongeta lu igangitos kotoma akiro nu apol, engarenok nu idiinin, 
iriongeta nu eyaitos akiro nu einono, itunga nu ejaasi toma akiro nu aisubusa, itunga nu aramak itunga kotoma atutubena 
keda itunga nu emojongitos, imwalimun, anaasin, igurupun lu angor, igurupun nu eyaitos akiro nu angor kotoma opatei 
luapolitiks ikanyape lu apolok ko Uganda3, amwalimun nu ngor nu eraasi ecorak apesur kosomeroi, aweanarak iyemuto, 
igurupun nu atumunak keda igurupun nu angor nu ineruna ainyabuka atiokusio nu iyatakinitos aroikinit apedorosio nu 
angor kede da aisinyikokit akiro nu angor ariakus keda ikiliok. Obu aituk awomisio na ijaik arereng na ajokan kanu atukun 
awomisio keda ipudesia angor tetere itetenari akiro nu ebeit aswam kotoma omanifesito.

Ilema aituk awomisio kane ejaasi itunga, koponi inyogokinai aireronor akiro nu ipu noi kanu amisikin kotoma aidules ainapeta 
nu apol, ikisila keda akiro nu ebeit itunga atupit nu itolomunit apugan, iriongeta nu igangitos apol, iriongeta nu mam eraasi 
nu apugan keda imanifesiton nu ipatei luapolitiks epone lo eyaitotor kesi akiro nu ikamunitos ikiliok kede angor.

Eipud lo epol lo ikamanara keda etunganane keda einono, akerianut keda epolitiks, atiokisio, ipudesia keda iboro nu emunosi 
angor airiamun Uganda kere nesi koponi imorikikinai kotoma apak na etolosere akiro nu, konye eja ngun da itodunit emanifesito 
lo ipudesia ikany bon nu apolok nu da imorikikitai kede da obu acamanar ojaun kwape akiro nu apolok nu epedorete 
ayangaun aijulakinet kanu aitodolikin akiro nu angor ariakus keda ikiliok keda aikeun ejautene lo angor ko Uganda lolo.

1	 Egurupu lo ejena kwape The Women’s Democracy Group (WDG)” nesi iriongeta nu mam eraasi nu apugan nu ibumakina ko Uganda nu da etolomunio okaru 
lo 2009 keda alosikinet na aitogogongor engarenone lo angor kede da aisinyikokin aswam akiro nu ebeit kotoma koipugae lo eseunitos itunga. Kopana erai lo 
erai lo iriongeta lu angor ikany aimoriarit: Action for Develpment (ACFODE), Center for Women in Governance (CEWIGO), Forum for Women in Democracy 
(FOWODE), Women’s Democracy Network-Uganda Chapter (WDN-U) keda Uganda Women’s Network (UWONET) kwape arucokinan kec.

2	 Aituk awomisio kotoma otunga na obu erionget lo ejena kwape Center for Women in Governance itolot nesi obu otuk itunga nu alomunitos kotoma 
odistrikitan kwapenat; Ibanda, Isingiro, Kamwenge, Kiruhura, Mbarara, Bushenyi, Sheema, Kabarole, Kyenjonjo keda Kasese.  Aituk awomisio kotoma otunga 
na obu erionget lo ejena kwape Uganda Women’s Netwok itolot nesi obu kotuk itunga nu alomunitos kotoma odistrikitan kwape nat Teso, Karamoja  keda 
Busoga aimoriarit idistrikitan kwape nat; Kumi, Soroti, Katakwi, Amuria,Napak, Moroto, Nakapiripirit, Kaabong, Mayuge, Kamuli, Jinja, Bugiri, Iganga keda 
Kaliro. Aituk awomisio kotoma otunga na obu erionget lo ejena kwape  Action for Development  nesi obu otuk angor nu alomunitos kotoma odistrikitan 
kwape nat Kanungu, Kisoro keda Rukungiri ( Arii na Oto); Dokolo, Lira, Oyam keda Amolatar ( Arii na Onyakoi); Rakai, Sembabule keda Kalangala (Arii  na 
akidingot).  Aituk awomisio kotoma otunga na obu erionget lo ejena kwape FOWODE   nesi obu otuk angor nu alomunitos kotoma odistrikitan kwape nat 
Manafwa, Butaleja, Kapchorwa, Sironko, Mbale, Busia, Kiboga, Wakiso, Kampala, Mukono, Buikwe keda Tororo.  Aituk awomisio kotoma otunga na obu 
erionget lo ejena kwape  Women’s Democracy Network–Uganda Chapter nesi obu otuk angor nu alomunitos kotoma odistrikitan kwape nat Arua, Yumbe, 
Koboko, Nebbi, Adjumani, Kumi keda Masaka.

3	 Ilema aituk awomisio kotunga kotoma odistrikitan na egangit erionget ejena kwape DGF, WDN-U keda engarenok nu igurupun nu angor ko Uganda kere nu 
ipatei alu DP, FDC, JEEMA, NRM, PPP keda UPC nesi opotu itolototo akiro nu aituk awomisio kotunga kotoma otemwan iwongon nu odistrikit lo Masaka 
keda Kumi olap lo ikanyetaarei okaru lo 2014 itwasamaete aigangat na alomunit kotoma orionget lo ejena kwape National Endowment for Democracy (NED) 
kotoma arii na West Nile.

AKIROT 1

ANGALEU NA ANGOR-ABAR NA AKWAP

Angaleu na atoto nesi epedori aitolitol mere ekal bon konye atutubet kere. Ake apedorit adumun keda aijaun amukian na 
ipudakin  ngesi nesi cut epol aitolomun angaleu na ike idwe da keda ekal kere. Kwape ka akwapin acie nu eroko apol kes 
ejai kwap, enaaba lo angor nu etwakenenete kotoma apotu keda aidoun ko Uganda nesi cut adoka kuju ageun 435 kangun 
angor 100,000 toni 438 kangun angor 100,000 kotoma angor nu eurunete idwe nu ejarete, eraasi nu akiro nu isialongingitos 
kotoma angor keda alosikineta nu nation-Millennium Development Goals (MDG) eripoota lo Uganda, lo okaru lo 20134.

Apedor na adumun adoketait na okuju akere na angaleu na akuan keda adam na mam enangakini nesi da itojokaaritai 
kotoma apapulai nu eyaitos apedorosio nu itunga kotoma akwap kere keda akwap wok nu da edaunit Uganda aicik akan. 
Kotoma adoketait na akwap kere, Uganda nesi icikit akan toma  aitutuket na ejena kwape Universal Declaration of Human 
rights, ekisil lo akwap kere lo eyait apedorosio nu itunga keda nu apolitiks kojena kwape International Convention on Civil 
and Political Rights, ekisil lo mam ecamakinit akiro nu agitarit angor awai  kojena kwape Convention on the Elimination 
of All forms of Discrimination against Women, acamanar na obu ojaikin Beijing kojena kwape Beijing Declaration and 
Platform for Action (1995)”. Konye kotoma adoketait na arii, apedorosio nu angor adumun amukian nesi igangit ekisil lo 

4	  Uganda MDG Report, October 2013  kotoma apapulai 24

eyait apedorosio nu itunga kanu apedorosio nu angor nu Afrika kojena kwape the African Charter on Human and People;s 
Right on the Right of Women in Africa keda Abuja Declaration nu da edaunit Uganda aicik akan keda acamun da.

Araida  emameete akiro nu edolitos kanu apedor na angaleu toma okisil lo ikamunit apedorosio ko Uganda, igirunit aibunget 
na ikisila nu ko Uganda apedorosio nu ipu noi nuda eyaitos angaleu, Esula 33 (3) nesi icorakinit ebe ebeit apugan ayuarit angor 
kede akes apedorosio ido itogogongoritos aswam kec na ikamunit aur Esula lo 34 (3) nesi ebala ebe, emamei ikoku ebeit idis 
itunganan aimikite adumun amukian kanu akiro anu ikamunitos ediini araibo nat italia icie kosodi Esula lo 39 nesi  icorakinit 
ebe ebeit ngin itunganan ajaut toma aiboisit na elaii ido ojai angaleu toma.

Aicorakineta nu etereikina nu ikamunitos angaleu nesi ejaasi toma aibunget na ikisila na  ejena kwape National Objectives and 
Directive Principles of State Policy (NODPSP) kotoma aibunget na ikisila nu ko Uganda nu egeunete kotoma Constitutional 
Objective XIV (b) nesi icorakinit apugan aanyun ebe itunga nu elomunitos akwap kana  ko Uganda kere epedoritos adumunun 
aimukian.kosodi alosikinet na XX nesi icorakinit ebe ebeit apugan aswam nu epedori kere kanu anyun ebe epedoritos itunga 
kere adumun aimukian na ekotosi. Alosikineta XXI kede XXII nesi itogogongorit akiro nu akipi nu elaete ido oyuara kede ajaut 
kede inyamat  keda ainyam na ejok keda atupanakineta ne da erar akiro nu aarei nu epedorete amunamuna angaleu.

Epone lo ekotore apedor na ajaut kede angaleu oyaitete nesi ekotoi ebe apugan aswam katipet kosodi da mam apugan erai 
bon ikamunitos akiro kanu amoromoro araibo nat abilibil apedorosio itunga itorunite akiro nu iswamai ngesi konye ikamunitos 
bobo da ngesi akiro arai etakanu amoromorio na apedorosio nu itunga kanu naarai obu apugan komen aswam ake aswam 
ka abeitor. Atam akwap na ko Uganda ber aikeun kotoma akiro acie nu ikamanara kede angaleu na angor nu epotiete. Kiding 
okaru lo 2006 kede lo 2011 kobu enaaba lo angor nu edounete ingarakinete eswaman yen angaleu yen itutuoritai ikeun kuju 
agear 42 kangun kwatat toni 58 kangun kwatat5. Ido da bobo ekeun enaaba lo angor nu edumunenete atupakinio aidario 
akaulo na adoun ido orai enaaba lo angor 33 kangun kwatat edumunenete atupakinio aidario akaulo na aparasia aarei edautu 
aidoun kotoma okaru lo 2011 itiriani kede enaaba lo angor 27 bon kangun kwatat nu okaru alo 20066. Angor nu itwasamaete 
iponesio nu ailanakin aur nesi apoloor ekes enaaba irwan aarei anyoun 15 kangun kwatat okaru lo 1995 toni 30 kangun kwatat 
okaru 2011, ibore da yen etidisia atiokusio nu itolitolete angaleu anuatoto kede imukerun koipone alo aitikokin apotu na mam 
elosikinitai araibo nat apotu na idunyakitai kosodi  engaraki aitidisiar enaaba lo apotunun na idwe anu eutasi atumun. Kwape 
elimunitere kotoma ageunet enaaba lo angor anu etwakenenete kotoma apotu araibo nat aidoun7 nesi ekeun kuju, akes apolou 
ke ebe eyatakisi akiro  amunar. 

Araida ka elimunitere kokuju ebe atamakisi iboro, Uganda nesi erai adope kotoma akwapin atomon akwap kere na epol 
enaaba lo angor nu etwakete kotoma aidoun kede idwe da nudidik kotoma akwap kere. Elimoritai ebe angor nu edolete 16 ko 
Uganda nesi etwakenenete nginipaaran kotoma apagalu na ikamanara kede aidoun. Aingic na oponi itolosioi kotoma adekisia 
553 airiamun Uganda kere nesi obu ongicu ebe aibuk awokot akaulo na aidoun nesi erai 42 kangun kwatat na eyangaunenei 

5	 Ka elimunitere apapulai 24
6	 Ka elimunitere apapulai 24
7	 Ka elimunitere apapulai 24

atwanare kotoma aidoun, aidoun na ejaii apagalu araibo na eyangaikini awojau nesi erai 22 kangun kwatat kede atiokusio nu 
etakanunete kanu aicik akoikes nesi erai na eyari angor 11 kangun kwatat. 

Akiro nuapolok nu ikamanara kede ayangaun atwanare ne ejaasi angor nu epotiete araibo aidoun nesi imoriaritos; eimidi (lo 
da eyari angor 36 kangun kwatat), aikidiokus na awokot akuan araibo nat akweleu nesi eyari angor 11 kangun kwatat, kosodi  
ekurut lo eseny araibo nat adeka na eseny nesi eyari angor 7 kangun kwatat.  Elimorit eripoota lo  ejena kwape Maternal 
Perinatal Death Review (MPDR) committee Report ebe atiokusio nu atapit ayangaunun atwanare kama ejaasi nuatoto nu 
epotiete kotoma kiding okaru lo 2009 keda 2011 nesi aikidiokus na eswamak nuka angaleu ido orai 63 kangun kwatat. Kobu 
eripoota ongicu ebe ajaut na amokolia erai ibore yen epol noi, ibore da yen emina aitolitol aidario na angor anu epotiete, ido 
ajaut na amokolia nesi epedori aitidisiar atwakesia 80 kangun kwatat kotoma atwakesia nu etakanunenete adekisia nu angor 
anu epotiete. 8Uganda nesi ejaasi kede ekadakada lo amokolia 2000, mam nu erai naarai ebe emameete amokolia nu itutuoritai 
konye naarai ebwounit ber apugan aitolom eswamak nu angaleu nu itutuoritai toma aswamisinei9. Karaida etamitos igurupun 
lu ekokitos akiro nu angaleu ebe iyatai apiyai toma orionget lo angaleu, kwana ikaru nuipu apiyai nu ekoranakinio orionget lo 
angaleu nesi iyatasi aibong kwap enaaba lo 15 kangun kwatat. Acamanar  na ajena kwape ebe Abuja Declaration nada obu 
Uganda da idokok akan kotoma olap lowongonet okaru lo 2001, kwape aanyunet, toma okaru lo apiyai (2013 keda 2014) obu 
erionget lo angaleu kodum apiyai 7.2 kotoma akwatat na ebajet lo arai apiyai itrilionin 13.1, ido okaru lo apiyai 2011 keda 2012 
apiyai 7.6 kotoma akwatat bon.

Aijanakin na ikamunit angaleu nesi bobo mam eriana cut ko Uganda. Araida erai enaaba lo edoli 94 kangun kwatat lo angor 
nu idoununenete ido odumunitos aijanakinio kane ejai ipiriotit yen angaleu (idokitan, anaasin kede amokolia), kotoma ocaaloi, 
angor 36 bon kangun kwatat nesi opotu idoutu kotoma adekis, itiriani kede angor 79 kangun kwatat nu kopotu idoutu kotoma 
adekis kotaunin10. Ibore yen eyangaunit akiro nu nesi alwanis na adekisia, aikidiokus na ikee keda enaaba lo okuju lo angor anu 
mam ejenete aisiom keda aiwadik. Angor nuko Uganda nu eyekaritos kotoma asioman nesi duc etapit aidounun adekis adepar 
angor nu mam esiomitos (75 kangun kwatat itiriani keda 25 kangun kwatat). Ekisil lo isimikitere angor aicik akoikes nesi da bobo 
ecie etapit ayangaunun atwanare kede aiyiriakit kama ejaasi angor nu epotiete ko Uganda11.

Apotunun na ipesur anu eroko edisiak nesi epol noi kosodi atwakisia nu idwe anu didik nesi eroko erai ationis na epol.noi. 
Iyatakini angor amamus keda apedor na ailem awomisio kotoma akiro nu ikamunitos angaleu kes kotoma aur nesi eroko esalit 
erai ationis na epol na itotolikit akiro nu ailanakin aur12. Aicik akoikes kede ekurut lo eseny araibo nat adeka na eseny nesi eroko 

8	 Ka elimunitere osulai 4
9	 Angaleu na atoto keda ikoku: Uganda-akiro nu itolomunit aibunget na airabet, Airabet na Ko Uganda, keda erionget lo ejena kwape Partnership for Maternal, New 

Born and Child Health.
10	 Ka elimunitere apapulai 26
11	 Ka elimunitere osulai 10
12	 “Akiro nu itolomunitai kanu emanifesito lo Uganda lo angor eroko aseo na 2016”-Akiro nu itolomunit Women’s Democracy Network kanu O’Uganda 
	  Olap loiwongonet okaru lo 2015 

epol ido da itolitoli iponesio ti lu itidisiasi atwakisia kotoma angor nu epotiete. Akiro nu mam ikiliok epodokitotor ajaut 
toma ainapeta nu ailanakin aur nesi da bobo etolitol ipuroguramun nu ikamunitos angaleu nu angor anuepotiete.

Ka erar ebe angaleu nesi erai eipud lo angor lo epol akere, ipuda nuta iswamai:
1.	 Aikeun ejautene lo erionget lo angaleu koipone lo aiyatakin apiyai toma obajet kede da atupakin epone lo iswamatar 

iboro otupitete akiro nu igirunitai kotoma Abuja decalaration ebe 15 kotoma akwatat kotoma apiyai nu obajet kere 
nesi ebeit adutakin erionget lo angaleu kosodi aanyun ebe apiyai 5 kotoma akwatat nu edutakitai erionget lo angaleu 
nesi ekorakino toma aijanakin na angor nu epotiete aimoriarit aidario kotoma adekisia nu adoketait na 3 keda 4 akaulo 
na aidoun ko Uganda.

2.	 Aanyun ebe 6 kotoma akwatat nu apiyai nu obajet nesi edutakino kanu Primary health care kanu aitidisiar ationis na 
adekasinei kosodi bodo alangiru na ejai toma aijanakin na ikamunit angaleu.

3.	 Anyun ebe ibore yenisodit nesi anyun ebe ejaasi iponesio nu ailanakin aur nu egelegela kanu aitojokaar angaleu na angor 
keda ailanakin idwe13. Ekoto akwapin nu icikitos akan ojaasi keda ainapeta nu ecaete kanu aswam kede iriongeta nu 
ibwaikinitos agogong na angor apedorit adumun amukian kwape nat engarenok nu idiinin kede inonosio.

4.	 Aiyatakin eropit lo eswamak nu angaleu kanu aisupun eswamak nu angaleu nu ngor kede nu ikiliok aitelekaarit aiboisio 
nu etiono ejautene kosodi da kanu aitikitik anyounun na eswamak aswamisinei kanu amoote ne etacere ejok. Ilipitos 
angor ebe igirunai ekisil lo idelelei lo itodunit atacio na eswamak kotupitete ne edumanakini awok akwap isirigin14.

5.	 Aitogogong akiro nu ikamunitos angaleu kotoma aur ebe opatana adumun aijanakinio kanu atumunak tetere kanu 
aitidisiar apotunun na ipesur anu eroko edisiak kede da aicik akoikes na mam eyuara.

6.	 Anyun ebe itolomuni erionget lo angaleu ainapeta kede akiro nu ecaete kanu aitemokin awomisio kede aswamisio nu 
epol duc aijesute apedor na angor ailem awomisio nu ikamunitos apedoriosio kec nu ikamunitos angaleu.

7.	 Aitolomun keda aibwaikin toma aswamisioit ikisila nuda elemarete amumu na elomuni kotoma araut ekilokit araibo 
nat aberu keda aikeun angor aimoriarit ikisila nu ikamanara kede ejautene kotoma okal keda angaleu kwape nat ekisil 
lo edukone kede angerokin.

8.	 Aigirun ipuroguramun kede ainapeta nu ijaikinete angor apedor kede da aijaikin kesi akiro nu edolitos kosodi aitojokaar 
akiro nu kes apedorit adumun epone lo akerianut kede arerengusio nu ingarekinete aikeun akokakit akiro nu angaleu.

9.	 Anyun ebe ejaasi erionget lo angaleu kede ainapeta nu ecaete kanu awear akiro Uganda kere nu ikamunitos angaleu 
na angor nu epotiete ido da isinyikokitos ikiliok da ajaun toma akiro ngun. 

13	 Ka elimunitere osuali 11 apapulai 26
14	 Ka elimunitere osulai 11 apapulai 27

AKIROT 2

APEDOROSIO NU ANGOR NU IKAMUNITOS ALUPOK KEDA IBORO

Obu okilenika ipagisarite alupok nu lem akorienenei eong inyamat nu inyami iso okal. Mam ikakoku lolo iboikina 
aingito ataamu na naarai mam eong obu apedo aitac isirigin 2000 nu akoto esomero. Kotoma ore lo eurikitai 
eong amameete eong kede adis alupok naarai arai eong apese. Korai ojaasi eong alupok ore apapa ka ti eong 
akorit inyamat aitania ika idwe kasodi aideun inyamat icie agwelar. Ecana eong kopana noi” Aberu na ajaikina 
toma akiro nu aituk awomisio kotem lo Aroi odistrikita lo Arua nesi alimuni nu15. 

Akiro nu ikamunitos alupok nesi eraasi nu epolok noi kanu apedorosio nu angor ko Uganda. Erai na kanu naarai alupok 
nesi eraasi ibore yen ebwoi koding kwape ibore yen egogong kotoma aijar na itunga wok nuipu. Alupok da bobo nesi 
eraasi nuepolok kwape ne elomunanata akipi, inyamat, akinyet kede ikito lu imukete. Ngun lu eyaitos alupok kede isuban 
edeke lu ejaasi toma nesi bobo epedorete adumun agogong kede apedor kotoma akiro nu etunganane kede epolitiks16. 
Kwangin, amamus angor kede apedorosio nu mam eriakasi kede nu ikiliok kotoma akiro nu ikamunitos alupok nesi da 
itolitolete akes apedorit adumun icie iboro kede da adoketait kec na akerianut, ejautene kede epolitiks.

Kotoma adoketait na akwap kere kede arii na, Uganda nesi edaunit aidokokin akan toma okisila iyarei nu apolok nu igirunitos 
apedorosio nu angor nu ikamunitos alupok.aimoriarit ekisil lo icorakinit alemario na iponesio nu egitaritere angor ekisil lo 

15	 Ka elimunitere osulai 11 apapulai 30
16	 Ka elimunitere osulai 11 apapulai 19

ejena kwape  the Convention on the Elimination of All Forms of Discrimination Against Women (CEDAW17) keda Protocol 
to the African Charter on Human and People’s Rights on the Rights of Women loda bobo ejena kwape Maputo Protocol.

Erionget lo ejena kwape CEDAW nesi da icorakinit ayuario na apedorosio nu angor nu ocaaloi. Esula lo 14 nesi icorakinit 
ebe akwapin  nu idokitos akanin nesi da ebeit aijen atiokusio nu eroikinitos angor nu ocaaloi kede aswamisinei nu epolok 
nu iswamaete angor nu ocaaloi kanu aikeunit ejautene lo ikes ikalia aimoriarit akes aswam na akerianut na mam etacere 
isirigin kosodi ejai akwapin aswam nu ipedoro kere kanu anyun ebe ibwaikino toma aswamisioit akiro nu imarimaritai 
kotoma okisil kanu aingarakina angor nu ocaaloi. Icorakinit bobo esula ngon ebe ekot akwapin nu icikitos akanin aswam 
nu epedorete kere kanu alemar akiro nu egitaritere angor nu ocaaloi kanu aanyun ebe eriakasi angor kede ikiliok neda do 
ejaunotor kesi toma akiro nu ikamunitos apol na atutubet kede aimedaun da.

Maputo Protocol nesi icorakinit akwapin nu icikitos akanin alemar adis agitario na angor na edis epone kere. Ideleleunit 
apedorosio nu angor adumun ikes iboro bon kosodi ayait kede aidar kede ailajara. Icorakinit ekisil ayuario na epol na apuseru 
, amakio, kede angor nu engwalangwalauna. Icorakinit da bobo akwapin nu idokitos akanin aanyun ebe eyuara angor nu 
icanasi keda angor nu ebwoikinitos ikes ikalia aimoriarit angor nu elomunitos ogurupun nu itunga anu mam epodokinitai 
kosodi do aijaikin ailajara na iriamara kede ejautene kes kosodi ipudesia kes nu akuan, akerianut kede ejautene.

Ejaasi ikisila toma aibunget na ikisila nu Uganda nuda eyuaritos apedorosio nu angor ko Uganda. nu ikamunitos alupok. 
Esula 21 nesi ebala ebe, itunga kere eriakasi kotoma okisil kotoma akiro kere nu apolitiks, akerianut, kede etunganane kede 
einono kotoma aijar kosodi ebeit ekisil ayuarit kes erian. Iyatakinit bobo aibunget na ikisila ebe emamei itunganan idio 
yen ebeit agitarit awai koipone edio kere  aimoriarit araut ekilokit arai aberu kosodi icorakinit airabet aitolomun ikisila nu 
itetenaritos akiro nu etiakitiakitere angor kede ikiliok tetere do angor eriakunete kede ikiliok kotoma apedorosio.

Eyuarit aibunget na ikisila nuko Uganda apedorosio nu itunga kere nu ikamunitos iboro kosodi ne itolitolitotor akiro nu 
ijaarere itunganan ibore aijar, itunganan ka angin ebeit atacio atipet kanu ike ibore epone lo ajokan keda atacio na edolit. 
Itogogongit aibunget na ikisila ariakus kotoma odukone kiding ikiliok kede angor kosodi ariakus ngin nesi imoriarit ailem 
awomisio kotoma ore. Aibunget na ikisila nesi bobo eyuarit apedorosio nu apuseru airum iboro ikiliok kes anu atwakata 
kosodi ajaut kede apedorosio nu araut auriak nu ikes idwe.

Aibunget na ikisila nesi elimoritos acie apedorosio nu eseunitai nu angor aimoriarit apedor ajaut kede ayongio na ileleba 
ka ikiliok kede da bobo ayait ka ikiliok aimoriarit apedor ajaut kede arerengusio nu eriakasi ka anu ikiliok kotoma akiro 
kere-epolitiks, akerianut kede etunganane. Iyatakini nu adaun alimun koju, itogogongorit aibunget na ikisila apedor na 
adumunun akiro nu idari apugan araibo nat iriongeta ke kede da  bobo apedor na amunonut kotoma otube lo ajokan lo 
itolosio  atipet  lo ecamakitere itunga da icie aipup kotoma okooti.

Ko Uganda alupok 27 kangun kwatat nesi bon eraasi nu angor18. Karaida erai angor 70 kangun kwatat nesi eraasi akoriok, 
angor kwap na 20 kangun kwatat bon nesi eyaitos inyamat nu esakunio kotoma ainyinyir kes19. Angor nesi epol ekes enaaba 

17	 Ka elimunitere osulai 11 apapulai 19
18	 See Draft National Development Plan of 3rd March, 2015, at page 69
19	 Ka elimunitere osulai 3 okuju

kotoma akiro nu akoru ido ikiliok nesi epol ekes enaaba kotoma akiro nu etatai kede aijanakin. Angor nu epolokitos ikalia 
nesi erai ekes enaaba 80.5 kangun kwatat kotoma otunga nu eraasi akoriok itiriani kede ikiliok 67.5 kangun kwatat nu 
epolokitos ikalia ido oraasi akoriok20. Eja ngun da amisirin nu eyaitos angor nesi itolomete inyamat idis 17 kotoma akwatat 
kotoma onyamat nu itolomuni amisiri itiriani kede amisirin nu eyaitos ikiliok araibo nat nu emoritos itunga nu okal21.

Araida ecamakitos ikisila nuko Uganda ikiliok kede angor ajaut kede apedorosio nu eriakasi kanu akiro nu ikamunitos alupok 
kede icie iboro da komam atupit arai edukokina kesi arai mam aibwaikino na ikisila anu toma aswamisioit nesi etotolikisi akiro 
nuipu. Ibore yenisodit aigurokina na ikisila anu ipu lo egeunit kotoma akiro nu itogogongitere ekisil lo airumun alupok keda 
alupok nu apugan ikisila da nu ejaasi toma aibunget na ikisila nuko Uganda kede okisil lo alupok lo enyaritai Land Act.nesi 
ayangau eigur lo epol noi kiding ekisil lo airumun alupok kede lo alupok nu apugan nuda mam ikisila nu ikamunitos alupok 
nu apugan epedorete aitemokin ka itetemitere aibunget na ikisila nuko Uganda. Aibwaikino toma aswamisioit na ikisila nu 
ikamunitos alupok nu apugan nesi da iyatakinitos akiro nuipu aitotolikinit aimoriarit amamut kede aijen na ikamunit ikisila 
ngun kede amamut apedorit adumun etube lo ajokan. Agogongu na edit na ikamunit akiro nu ikisila aitelekaarit kotoma 
ocaaloi nesi da bobo itotolikinit epone lo ejok lo aibwaikin ikisila nu aswamisioit kede atupakinit da.

Aijar kede ejautene lo angor kede nu ikalia kes kosodi akwapin nesi ejarakinitos toma alupok. Kanu akes aswam kwape 
angor kotoma akiro nu ikamunitos aiman akiro nu inyamat kede akito nu ipois kanu ikes ikalia yen da erai ibore yen epol 
ebe eyuaritai keda ikeunitai apedorosio nu angor nu ikamunitos alupok kosodi aitogogongor aiboi kes kotoma alupok 
angun. Erai ayuarit apedorosio nu angor nu ikamunitos alupok nesi bon ibore epedori aiyatakin adumun kane ejaasi angor 
neda do itojokaari angaleu kede ejautene lo ekal.

Kotoma akiro nu ikamunitos apedorosio nu alupok keda iboro icie da,  ipudasi angor  nuta:
1.	 Aitolomun ainapeta koipone lo aitwasam ikisila kede ipuroguramun nu ikeunete akiro nu ikiliok keda angor kes aimor 

alupok nu ekal keda iboro icie da kwa icorakinitor ekisil lo itetet lo alupok lo okaru lo 2013.
2.	 Iyatakini ekisil lo ikamunit edukone kede angerokin lo okaru lo 2009 lo da ekot itunga nu edukokina kede nu iboyete aiboi 

aiswamaun ainapeta epone lo imoris iboro toma apak keda akaulo na edukone atiak nesi ebeit acamun keda aitutub.
3.	 Aitolomun akaunt kanu angor kanu asipedor kesi adumun kede ayait alupok .
4.	 Asinyikokin iriongeta nu inonosio awear ekisil lo enyaritai the Land (Amendment) Act (2010) keda aikeun akiro nu 

angor araibo nat apesur da airumun alupok.
5.	 Aitolomun iponesio keda ipuroguramun nu eyuaritos apuseru kotoma ademanakino iboro keda alupok nuda icebokitos 

itunga iuriak keda ipajan ikiliok kec aiswamaenen.

20	 Ka elimunitere osulai 3 okuju
21	 Ka elimunitere osulai 3 okuju

AKIROT 3

ANGOR KEDA ASIOMAN

Apedor na adumun asioman nesi itogogongoritai kotoma okisila lu akwap kere lu, ejenasi kwape International Convention 
on Economic, Social and Cultural Rights (ICESCR), the Convention on the Rights of the Child (CRC), the African Charter 
on Human and Peoples’ Rights (ACHPR) keda the African Charter on the Rights and Welfare of the Child (ACRWC).

Uganda nesi adaun aitur kotoma akwap kere, arion keda kotoma akwapin, kanu aitolomun ikisila keda ainapeta nu ajokak 
nuda ikeunitos akiro nu asioman kwape nat Ipuroguramun nu isisianakinere itunga nu epolooritos, asioman na atitai na 
opuraimare keda asioman na atitai na osinia nuda cut adautu adumun aikeun angon ikaru aimoriarit aiyatakin na idwe 
alu elosete osomero airiamun akwap wok kere ido korai idwe lu ipesur keda idwe icie da nu elomunitos okalia alu ejaasi 
kede ibakor nesi da emedautu cut22. 

Ekot apugan isialamikinai kanu aitolomun ekisil lo aikeun adoketait na idwe kojena kwape Early Childhood Development 
Policy loda ekeu enaaba lo idwe alu elomanarete osomero agear 289,862 okaru 2011 toni 345,295 okaru lo 201223. Iyatakini 

22	 Economic and Social Rights Advocacy (ESRA) Brief,  Adepar Isulai:  Epone bo ani ipedoria ooni aitodolikin asioman na angin itunganan kere ido orai na 
adoketait ana ecamunitos itunga kere Ko Uganda? (Eraasi nu akiro nu itolomunit erionget lo ejena kwape the Initiative for SOCIAL AND Economic Rights 
(Olap lo 11, auni, okaru lo 2014),  apapulai 3

23	 Ka elimunitere osulai 6 apapulai 8

ekot bobo apugan isialamikinai kanu aitolomun asioman na atitai na opuraimare okaru lo 1997. Kobu asioman na atitai na 
opuraimare ikeu enaaba lo idwe anu elomanarete osomero nuda elomunitos kotoma okalia anu icanaasi anyoun 8,089,000 
okaru lo 2011 toni 8,220,000 okaru lo 201224. Mam da bobo erai bon ebe etidisia enaaba lo itunga anu icanaasi, konye da 
bobo eyataki akiro nu angor ariakus keda ikiliok, ibore da yen eyataki etube lo aingito na opuraimare na 7 kede da bobo 
eyataki adukio na adukena kotoma osomeroi.

Kotoma adoketait na osinia, enaaba lo apesur anu elomanarete osomero kangun kwatat nesi eyatakin anyoun 635,527 
okaru lo 2013 toni 665,406 kotoma okaru lo 201425 itiriani keda enaaba lo isap 727,212 ko okaru lo 2013 toni 709,140 kotoma 
okaru lo 2014. Kanu epuroguram lo asioman na atitai na osinia, enaaba lo apesur nu ejaasi opuroguram kotoma osomeroi 
nu apugan nesi obu iyatakin anyoun 43 kangun kwatat kotoma okaru lo 2007 toni 45 kangun kwatat okaru lo 2011 konye 
eja ngun da enaaba lo apesur nu elomanarete osomero nesi obu ijesun kwap noi okaru lo 2014 (46,066 isap itiriani kede 
21,885 lo apesur)26. Angetanakin asioman na apesur kotoma adoketait na osinia na ikanyet nesi bobo obu iyatakin anyoun 
43 kangun kwatat okaru lo 2000 toni 47.7 kangun kwatat okaru lo 201127. 

Kotoma osomeroi nu isisianakinere kede itutuonerere itunga kotoma akiro nu agwelanar kojenasi kwape Business Technical 
Vocational Education and Training (BTVET). Enaaba lo apesur nu elomanarete toma osomeroi nu isisianakinere kede 
itutuonerere itunga kotoma akiro nu agwelanar nesi obu iyatakin anyoun 1,463 okaru lo 2000 toni 12,039 okaru lo 2011 
konye keda enaaba lo okwap lo apesur, 14 bon kwangun kwatat itiriani keda 86 kangun kwatat nu isap, 2, 856 nesi araasi 
isap kosodi 449 nesi araasi apesur kotoma aimario na okaru alo 201328. Alomonar na apesur toma okolejin nu itutuonerere 
imwalimun nu opuraimare nesi obu iyatakin anyoun 6,594 kotoma okaru lo 2000 toni 10,086 okaru lo 2011. Kotoma adoketait 
na Univasiti29. Agear ne etolomunere ekisil lo aiyat apesur apointan 1.5, enaaba lo apesur anu elomanarete Ounivasitin nu 
apugan nesi obu iyatakin anyoun 13,337 okaru lo 2000 toni 42,733 kotoma okaru lo 201130.

Komam atemar ebe atakanu tu do ajokusio, mam erai do ebe aijaikin asioman na atitai ebe emameete do keda ainingosia 
nu da epedorete aijesun adoketait na asioman na ijaikinitai kwap kosodete alemar aimedaun na edaunitai adumun arai 
mam akiro ibwaikinio ingaren kanu aitanang akiro nu. Aijesun na asioman kwap nesi da edaunitai aitijenaar kotoma aingic 
na epol kwape nat aingic na etolosiete iriongeta kwape nat UWEZO (2014) keda Erionget lo aisisia keda aboliasio nepepe 
keda Stromme Foundation, Save the Children, UNICEF keda UNHCR (2014)31. Aimedaun na adauta ipuroguramun kede 
ikisila nu apugan adumun, eja ngun da mam eputosi kere aitelekaarit ne ejaasi idwe nu elomunitos ocaaloi kanu atiokusio 
kede da itunga nu ocaloi amamut apodokinit nu da ebakasi ebe asioman erai ebe aicanican isirigin. Ejaasi bobo acie akiro 

24	 Ka elimunitere osulai 6 apapulai 9
25	 Ka elimunitere osulai 11 okuju
26	 Ka elimunitere osulai 11 okuju apapulai 7
27	 Ka elimunitere osulai 11 okuju apapulai 7
28	 Kowanyu kuju
29	 Kowanyu kuju kotoma akiro na ejaasi isulai 17
30	 Kowanyu kuju
31	 Ka elimunitere osulai 6 apapulai 4

da itolitolete asioman na ataai na opuraimare aimoriarit enaaba lo okuju lo idwe anu inyekinenete asioman aitelekaarit 
kotoma atutubena nu ocaaloi kowomitete da ebe asalanut na imwalimun keda aijesun kwap na adoketait na asioman 
nesi da eyangaunenei nu32.

Itodunit aingic ebe idwe nu emeni angetakin asioman na opuraimare nesi da epote ainyam isirigin idis ne epolorotor kesi 
kosodi ikes idwe da mam eminasi odumutu asioman na ajokan ibore da yen itukuriani aibwaikinio toma keda apol na 
k’Uganda na oingaren33. Kopana alomanar toma osomeroi na idwe alu ocaaloi toma osomeroi nu ejai asioman na opuraimare 
na ataai nesi erai 88.8 kangun kwatat nu isap kosodi 82.3 kangun kwatat nesi eraasi apesur. Kotoma okaru lo 2000 keda 
2014, obu enaaba ikeun toni 97.2 kangun kwatat nu apesur kosodi enaaba lo isap nesi obu ikeun toni 96.3 kangun kwatat34. 
Araida ikeunit noi asioman na atitai na opuraimare idwe apedorit adumun asioman k’Uganda, idwe nu engetanikinete 
asioman na opuraimare nesi eroko erai 54 kangun kwatat (aimoriarit idwe ngun nu ebongonokinete atukono)35. Akiro 
nu apesur ainyekinikin asioman nesi euta aiyatakin kanu akiro nuta, apotunun na ipesur anu eraasi atumunak (34 kangun 
kwatat), ibakor (28 kangun kwatat) keda alomar akiro nu ayelo (11 kangun kwatat)36. Apesur nu ikidioko duc adepar isap 
nesi iboinikinos aingito na atukot ana ikanyet aarei neda arar isap 55 kangun kwatat kosodi apesur nesi arai 42 bon kangun 
kwatat ko okaru lo 2010 kosodi etube lo aingito nesi arai isap 59.7 kangun kwatat kosodi apesur 53.7 kangun kwatat ko 
okaru lo 201337.  
Kwape apedor na itebeikinitai etunganan, ejaasi idwe keda apedor na adumun asioman na atitai, na ajokan keda kanu angin 
itunganan kere. Itunga kere ejaasi keda apedor adumun asioman na ijaikini kesi acoa keda apirianut kanu ayait akerianut, 
kede da kesi ajaut toma akiro nu aswam kosodi kanu kesi amisikin keda ayongit akes apedorosio keda nu icie itunga da38..

Kotoma akiro nu asioman,  ipudasi angor nuko Uganda  nuta:
1.	 Aikeun ibore yen aisisianakin kotoma osomero akiro nu ayelo keda acoa na aimoo epone lo ojaris kanu aitidisiar ationus 

na atumunak apotunun keda aitolom akoikes kinga.
2.	 Aitolomun ikisila nu etioko noi kanu aitidisiar amumu mama ejaasi idwe kotoma osomeroi aimoriarit amumu na 

ikamunit ayelo keda araut ekilokit araibo nat aberu.
3.	 Anyun ebe itolomuni erionget lo aisisia, ikisila keda ipuroguramun kanu aramun keda aisisianakin iuriak, keda itunga 

kanu aijulakin awomisio kes epone lo ajokan keda da akiro nu ewomitos kesi kotoma akiro nu ikamunitos asioman 
aitelekaarit kanu ikoku ayen ipese.

32	 Ka elimunitere osulai 11 apapulai 14
33	 Ka elimunitere osulai 15 apapulai 14
34	 Ka elimunitere osulai 11 apapulai 14
35	 Ka elimunitere osulai 11 kokuju
36	 Ka elimunitere osulai 11 kokuju
37	 Ka elimunitere osulai 11 kokuju
38	 Ka elimunitere osulai 6, apapulai 29

4.	 Aikeun ainapeta nu akorakin apiyai toma adukio na adukena keda oboro icie da kosomeroi aimoriarit atukono, abaoi 
nu iwadikata idwe kede icolongo kosodi atupakin aicorakinet na itojokaaritai ebe abao 1 kanu idwe 3. Ainapeta nu 
aiduk icolonin nesi ebeit aanyun ebe edukokinio agolaik nu ijulanakinata apesur nu ageasi adeka elap igween.

5.	 Anyun ebe ijanakinio idwe inyamat osomero kanu aitidisiar asalanut, idwe ajalenen asioman keda aikeun etube lo idwe.
6.	 Aiyatakin arerengu na asioman na atitai kanu angor keda apesur aitelekaarit kotoma akiro nu asayans.
7.	 Aisinyikokin erionget lo ekorokoroi aswamisinei keda erionget lo ekoranakini imwalimun aswamisinei aitogogongor 

ebe ijaikinio amwalimun nu ngor da aswamisinei nu edolitos. 
8.	 Aitolomun ikisila keda ainapeta nu ecaete nu ijaikinete apesur mam anyoun osomero kosodi aanyun ebe ibwaikinio 

toma aswamisioit kotoma adokena kere keda kotoma aiboisio kere nuko Uganda. 
9.	 Aitolomun ainapeta nu ecaete ido orioro ejok kanu aiyatakin iropito imwalimun aitelekaarit ngun lu ejaasi toma 

aiboisio nu etiono adolokin. 
10.	 Aitolomun keda aibwaikin toma aswamisioit ikisila nu ecamakinete apesur nu epotunenete keda aidak idwe eroko 

idisiak abongor osomero.

AKIROT4
AIKEUN AKERIANUT NA ANGOR

Uganda nesi da eswama ejok kotoma akiro nu 
aitidisiar ibakor, aitidisiar ibakor ka akwap wok kere 
anyoun 56 kangun kwatat na itunga ko okaru lo 
1992 toni 24.5 kangun kwatat ko okaru  lo 200939. 
Aitidisiaro na ibakor kotoma aiboisio nu otaunin 
nesi da adaun aitutub. Komam apalunit adumun 
na adau atakanun, eja ngun da, enaaba lo itunga alu 
ejaasi toma obakor nesi eyatakin. Ibakor nesi esalitos 
imakunitos kotoma aiboisio nu ocaaloi, ne da iboyoto 
itunga nuko’Uganda 84 kangun kwatat, ido nu ipu 
akesi nesi eraasi angor. Itunga nu edolete 27 kangun 
kwatat nu iboyete ocaalo-imilionin nu ikiliok 8, angor 
keda idwe-nesi erokosi ejaasi toma obakor ka ebalar 
apugan. Angor nesi itingitos ibakor kagogong akere 
ko’Uganda. Angor nesi mam ejenete aiwadik araibo 
nat aisiom, kesi ejaasi toma aswamisinei nu emamei 
ameda araibo nat ne mam etacere.

Kotoma akiro nu akoru, nada erai na epol aitolom 
apiyai ko’Uganda, angor 83 kangun kwatat nesi ejaasi 
toma akiro nu akoru, konye angor 25.5 bon kangun 
kwatat nesi eyaitos alupok nu ekoriete kesi kosodi 
7 bon kotoma alupok nu iwadikatai nesi eraasi nu 
angor. Ibore da yen nesi itukurorit kesi anyanyar 
akoru. Aijaunun iloonin nesi erai ibore yen esalit 
etionikit angor nu ipu kanu kesi amamus keda iboro. 

39	 IFAD:  Aisipedor itunga lu ocaaloi nu icanasi aipikor ibakor ko
	 Uganda (idumakini jo akiro nu toma olago www.ifad.org/

operations/projects/regions)

Aso kanu angun angor nu ipu nesi ejarete kotoma obakor adepar ikiliok ko’Uganda. Amamut keda mam apedorit adumun 
alupok nesi itolitoli eiswamae lo angor kotoma akiro nu akoru, inyamat nu esakunenete kesi keda aimedaun kes.40 Iyatakini, 
naarai emameete angor nu ipu keda alupok, ne edumunata kesi ikinyom keda iboro icie da kotoma opuroguramun nu 
apugan kwape nat National Agricultural Advisory Services  (NAADS), epedor iete aikeun ejautene lo ikalia.

Ejaasi angor keda atiokusio nu ipu noi kotoma akiro nu aswam. Idumuni ijo ebe enyamete ikiliok isirigin nu ipu adepar nu 
angor irwan aarei komam epodokinitai ebe aswam  bo na epone ani iswamatos kesi. Angor nesi erai ekes enaaba lo idopet 
kotoma ouni nu itunga anu iswamaete aswamisinei acie nu etacere nu mam ikamunitos akoru.

Itetemitai kotoma oboro nu ibwaikinit apugan ingaren  nu ejaasi toma National Development Plan II, atenut na eyait 
akinyet keda ekwam lo ipois, eilatok keda isuban edeke nu bokan nesi akiro nu ebeit atupakinit. Nu nesi iriongeta nu eutasi 
apol esipiidi nu da ejaasi keda akiro nu epolok mama ejaasi angor keda ayait iboro konye orai ikiliok epol ayait. Amamus 
na angor aikeun iporotoi keda abwoikinio kotoma ainapeta nu ailem awomisio-aitetem nu amunonut keda atacio nesi 
iyatakinitos aimuarit akiro nu ikeunitere angor kotoma akiro nu akerianut.

Kotoma akiro nu aikeun akerianut, ipudasi angor nuta:

Kotoma akiro nu ebank,  Apedorit aikopaun isirigin keda iponesio nu idumunenet isirigin:
1.	 Aijulakin epone lo iswamaere iboro kotoma obank kanu anyun ebe imedaunete angor da erian keda ikiliok kotoma 

oloonin keda da aigangat na apiyai keda ebisines. Ekot iriongeta nudidik nu ibajanarete apiyai nesi ebeit araut icie 
kotoma angun nu ingarakinitos aijainikin angor apiyai aiswama ebisines konye do ebe komam erai kesi bon epol 
akoranakin apiyai mama ejaasi angor. Edaunitai aitogogongor ebe arai edumutu angor iloonin, etapit kesi atacanakin 
iloonin adepar ikiliok41.

2.	 Aigangit itunga nuko’Uganda aitelekaarit angor kotoma akiro nu aitolomunun iponesio nu itolomet isirigin kanu 
epone ecie lo ejautene kosodi aikamun arerengu kanu ibisinesin nu eutasi alomonun.

3.	 Aijanakin iloonin nu edit ebeii kanu aingaranakina angor nu iswamaete akiro nu aidony keda nu abokak isuban edeke 
kanu aiyatakin adumun kes.

Kotoma akoru:
1.	 Ainyakun igurupun nu akoriok nu ibumakina kojenasi kwape Cooperatives, kojai aiyitunit ejautene keda akerianut na ejai 

kwapekwana kanu ayait ibeein kosodi aijanakin akoriok aicoreta kotoma akiro nu ipu kanu aitikokin amodiomodio na 
akoriok kosodi aitidisiar ibakor kotoma aiboisio nu ocaaloi ne erar akoru epone lo akerianut na epol akere; ainapeta nu 
ecaete kanu anyun ebe ejaunos angor toma akiro keda aimedauneta da nu elomunete kotoma ainapeta nu  ogurupun 
nu akoriok nu ibumakina aimorikikino toma akiro kere42.

40	 Kowanyu kuju
41	 Ka elimunitere osulai 11 apapulai 31
42	 Ka elimunitere osulai 11 apapulai 31

2.	 Aikeun ainapeta nu adutakin apiyai toma akiro nu aijilil iboro nu elomunete kotoma akoru-kede atupakin aitolomun 
iboro nu epol ameda nu da itolomuno kotoma adoketait na okuju kanu airiar itunga keda aitidisiar enaaba lo itunga 
alu akoriok alomar toma okampunin nu itemonokinete iboro nu elomunete kotoma akoru, aitelekaarit angor.

3.	 Akoranakin angor keda ikalia nu epolokitos angor ikinyom keda iboro nu ikoris obeei lo okwap kanu aikeun kesi da 
anyoun akoru ana edit agear akoru na enyanyara , ekot do itirianitete keda aiyatakin na apedorit adumun esokoni 
keda acoa na etatai na ajokan.

4.	 Anyun ebe ejaasi ainapeta, ibajetin keda ipuroguramun nu itojokaaret akoru, aitolomikin keda aisingaren ainapeta 
kanu aitidisiar alangiru na aswam na ekwamakitai angor kotoma akiro nu akoru otupitete akiro nu ekot African Union 
iswamai kotoma akiro nu akoru kwape ibore yen epol kanu aikeun angor keda ariakus na angor keda ikiliok.

Kotoma akiro nu ayuario kotoma otunganane keda aijulakineta nu ejaasi orionget lo ejautene keda akerianut:
1.	 Aitanyanyaar ainapeta nu eyuaritos ejautene lo itunga kanu ngun da lu ejaasi aswamisinei acie aimedaun aitelekaarit 

angor.
2.	 Aitolomun keda aibwaikin toma aswamisioit ikisila nu icorakinitos aidario na idwe kotoma aiboisio nu iswamaere kere 

aimoriarit aswamisinei nu etacere iropito angeset na elap keda aswamisinei acie da nu etacere akaulo na itunganan 
adaun aswam. Ijaikini na angor nu ekotosi aswam aswam komam iyalongongosi ejautene lo ikes idwe. Imedauni 
apugan da kotoma ainapetait ka angin naarai arai iyatak ain adumun kotoma otunga lu akwap, isirigin nu edumunenei 
apugan da iyatakinos.

3.	 Aitemokin akiro nu amidic apiyai kotoma okodena lu etunganane keda akerianut kosodi epolitiks kanu aisipedor angor 
adumun aijanakinio. Angor nesi epol aimedaun kotoma aijanakin na apugan kanu akes aswam kwape angor nuda 
ikamunitos akiro nu aidar adekak, aitopoloun idwe keda aswam kes aur idwe. Konye eja ngun da, nu ipu akesi nesi 
icanasi ne mam epedoritotor alosit adekisia nu mam eraasi nu apugan toma apak na aidoun ibore da do yen ijaikinit 
kesi atereikina keda atiokisio kanu amidicio na apiyai.

4.	 Aitolomun keda aibwaikinio toma aswamisioit na iboro keda ainapeta nu itetenaritos akiro nu ecamunitai nu ikamunitos 
angor keda ikiliok nuda egongakina toma eipud lo angor keda ikiliok nu eraasi akoriok kotoma akiro nu adumun, 
akorakin apiyai kede iboro, aitutuoro keda apedorit adumun esokoni.

5.	 Alimor alosikineta nuda etupakinete akiro nu angor arian keda ikiliok kotoma aitutuoro keda akorakin aswamisinei 
na itolosi apugan keda ikampunin.

6.	 Aswam agogong aijulakin ikisila nu akerianut nu egitaritos angor kosodi anyun ebe ejaunos angor toma akiro nu ailem 
awomisio nu ikamunitos akerianut kotoma adokena kere. 

7.	 Aitolot aireronor na abeit na ikisila anu akerianut kanu aikeun ejautene keda ayuara na angor keda ikiliok kosodi anyun 
ebe ijulakinos ikisila lu sek lu mam opotu iswamata ejok.

Kotoma akiro nu akinyet keda ekwam lo ipois:
1.	 Aireronor na ikisila nu agelio mere bobo ebe atacakin idope itunganan bon konye ne ejai ekal keda atutubet kosodi 

anyun ebe itolomuno ne ibwanakinio apiyai nu ingarakinete kanu adumunia alupok keda aisiboikin na ikalia alupok 
aitelekaarit angor keda idwe nu itonyounitos ikampunin nu abokak isuban edeke.

2.	 Apeleikin cut aibwaikin agogongu kanu aisinyikokin angor aikamar aswamisinei okodet  alo akinyet keda ekwam lo 
ipois nu etapit ikiliok duc aswam keda ikodeta icie nu igangitos kwape nat aiduk, ekodet lo irootin, alosit, aibok isuban 
edeke keda etatai.

3.	 Aigang apesur keda angor nu ejaasi toma akiro nu asayans aikamar ikoosin nu ikamunitos akinyet keda ekwam lo 
ipois kotoma adokena kere nu itorere akinyet keda ekwam lo ipois koipone alo aijaikin apesur arereng na aiyatakin 
amakesin keda asioman na atitai.

ANGOR, EPOLITIKS KA AITOLOM APEDOROSIO

Mam ainapeta nu eipugae lo ajokan itodolikinos kotoma otunga arai esalaki atutubet naka itunga kalu mam 
ebwoikinitai kotoma akiro nuka eipugae ka apol.kanu apuganasia nu ebwoikinitos apedorosio nu itunga aitodo-
likin ainapeta kec, ekot itunga kobwoikitete kotoma adokena keere ido ekot itiirianitete enaaba lo angor nepepe 

ka ikiliok kotoma ainapeta nu eipugae ka apol. (Beijing platform for Action para.18).

Ajaut na angor toma opolitiks ka aitolomio na apedorosio mam ingarakini angor bon konye kanuka apol ka eipugae loka 
a jokan kaileleba. Apugan nako’Uganda ngesi icikit akan aitutub ikisila kotoma akwapin ka atukono nu egelegela kanu 
aisinyikoikin ajaut na angor toma akiro nu ajakanuto. Acie kakesi imoriaritos: the International Convention on the Elimination 
of all forms of Discrimination against women (CEDAW), the United Nations Security Council Resolution (UNSCR), 1325, 
Beijing Platform of Action and the Millennium Development Goals (MDG) 1 and 3. Icikit bobo Uganda akan aitutub ekisil lo 
ikeunit kacut angor nuka’Africa kalaije akwap nako’Maputo. Ka’kwap wok, ekisil lo eipamorane (Gender policy), nutupitono 
kotoma oipamorane, ka ekisil lo esurokorere inerio ido kingarakinitos apeleikineta ka aicorakineta lu ikisila lu apugan lu 
etolomuno okaru 1995 kotoma aibunget na ikisila. Aitutuketa nu keere ingarakitos aikeunit ka ayuwarit apedorosion kacut 
aiyatakit adoketait na angor aingarenikit ka ajaut ainapeta nu eipugae lo ajokan.  

AKIROT 5

Aibunget na ikisila lu etolomuno okaru 1995 isuulai 32 (1), 33(2), 22(3), 33(4), 33(5), 78(1) (b) kesi ilipitos aikeuno na enaaba 
abwoikinitok itunga lu epalunitai nukec ka airabet kwape nat angor, atumunak, ingwalasik, eswamak. Kotupitete ikisila lu 
abu apugan kitolomu ekisil lo apuganasia kanu okwap lo itutukit ebe 1/3 kotoma eswamak apuganasia nukokwap koraasi 
angor, amakesin 1.5 akorakin apesur nu elomarete asioman okoosin ka ainakin angor abwoikinit idistrikitan kotoma airabet. 
Ekisil lo erionget lo aseo lo etolomuni okaru 1997 nges ecamakinit erionget lo aseo atiakunit einer lo angor kitolosio aseo. 
Ekisil lo ipugat irongeta lu ipatei lo etolomunio okaru 2005 nepepe ka ekisil lo ipugat arotak ka aweak iyemuto nges imikit 
aitolom akiro nu eroko nu ikamanara keda angor nu ineketos abwa kotoma aseo. Ikisila lu nges isinyikokitos angor atereikina 
ajaut akiro nu engarenone43.

Ageun okaru lo 1986, itodiete isuulai ebe ikeara enaaba lo angor nu alomasi akiro nu eingarenone. Kotoma airabet na 6 
na ekaru (1996-2001) ajaasi idistriktan 39 ko’Uganda, kanepekanen angor 39 asekunitai kwape abwoikinitok idistriktan. 
Ne asekunere airabet na ikanyetkare okaru (2001-2006), abu Uganda kitolomu idistriktan lu itetiak 17 ocamakini na angor 
56 alomar airabet. Airabet nakikanyetkauni nges ajaasi abwoikinitok 217, ajore nges abwoikitos 10, atumunak 5, ingwalasik 
5, abwoikinitok eswamak 5, idol u acamakitai arerengu na ajaut toma airabet ngesi araasi 1344. Kotoma imeeban keere 
lu airabet, angor nges araasi 99, ido 79 kakesi ngesi abwoikitos idistrikitan, nu abwoitos nepepe ka ikiliok araasi 14, ido 6 
abwoikitos itunga lu ecoikitai nukes. Arai 31% nu angor abwoikitos airabet nakikanyetkauni45. 

Kotoma obukui kalu atiakuno okaru 2010, airabet na 9 ngesi ejaasi imeeban 375, konye 129 (34.4 kangun kwatat) bon 
earaasi angor. Konye, ingongara enaba lo adepar lo etutukikitai kaurianet na African Charter on Democracy, Elections and 
Governance. Enaba lo angor kanu apotu oboloboloto nepepe keda ikiliok ngesi ejesun anyoun 16 okaru 2006 kitoni 11 
okaru 2011 ido kotoma angor 129 nu airabet, 112 ebwoikitos idistriktan kwape aikeunit enaba lo angor. Na itodunit ebe 
mam angor ipeluna kotoma ainingosia nu ecamakinete kesi da abolobol nepepe keda ikiliok ayait ajakanut ko’ipugae46.

Akiro nu angor da ajaut oingarenone kotoma opatei nu apolitiks ngesi eringa etioko nuke naarai ikidioko angor nu eyaitos 
ipeleik lu apolok kotoma opatei lu apolitiks kadokena kere. Eingarenone kotoma opatei nu ko’Uganda ngesi irumiaritos 
ikiliok. Karaida isumunitos ipatei nu ejaasi toma opolitiks aitodolikit ainapeta nu acamakit angor da aingarenikit ko opatei 
kec, (NRM 30 kangun kwatat, FDC 40 kangun kwatat) konye mam nu itodolikino. Aanyunet, epate loka NRM nges ejatatar 
angor 5 (25 kangun kwatat) kotoma engarenok 20 (NEC) atenu na epol kakere ko opate kalo47.

Ekisil lo itiirianit ikiliok nepepe ka angor kadokena nuko kwap kojena kwape ebe Affirmative action in the local government 
act- 1997 nesi ebala ekot 1/3 ka’bwoikinitok epugak kadokena kere nuko kwap korasi angor. (apolokinitok, abak ka apolokinitok 

43	 Engarenone lo angor kotoma opolitiks ko kide na Afrika orai Uganda kwape anyunet– Ido da akiro nu nesi enera Na aibuses amucalat Rebecca Kadaga,  
Airaban na airabet nako Uganda kotoma airiamun na Commonwealth Women Affairs na angor anu eraasi aministan  na da ajaikina toma oibuga lo Dhaka 
akwap na Bangladesh (Aparasia 17  toni 19 olap  lo 6 okaru lo 2013)

44	 Kowanyu kuju
45	 Ka elimunitere osulai 26
46	 Ka elimunitere osulai 26
47	 Ka elimunitere osulai 26



20

AKIRO NU MAM ENGETAKINITAIA: EMANIFESITO LO ANGOR OKARU LO 2016 TONI 2021

ajakanuto), ebongi enaaba lo angor kwap. Aanyunet, kotoma aseo na 2011, kotoma chairpersons 112, 2 bon (1.7 kangun 
kwatat) araasi angor, kotoma abwoikinitok ajakanuto ko distriktan 112, 28 bon (9 kangun kwatat) araasi angor48.

Angor nu ikilas aingarenikin kotoma aseo kesi edit adoketait na asioman, emameotor iboro lu ingarakinete kesi aisup 
aseeta kodoco, mam ekusiaritos kotoma ainapeta nu apolitiks keda itolitolete inonosio lu ibwaikitos angor “Ore” mere 
aingarenikit kotoma akiro nu apolitiks. Ainingosia acie nu iyatakitos aimikit angor abolobol erian kotoma ajakanuto nges 
nu ijwalaunitere angor koriongeta lu egelegela, amamus na angor lem aingarenikit ameun apengo, amamus na aitetenaarit 
ainapeta nu eipugae kotoma oriongeta lu eipugae, anonoku na ikisila lu aseo, akoko na aseeta, amumu na itetenikitai angor 
ka ecanit lo ikiara kama ejaasi angor. Kaiyatakin nen, epolitiks keda aisupio na aseeta k’Uganda ngesi eringa aitosomao na 
isirigin ikiara noi, oinakini do na amidico na apiai ka eiswamae lo aronon iyatakina ido itolitolete akiro nu angor ajaikina 
akiro nu apolitiks49.

Angor nu ejaasi toma akiro nu alemunun awomisio kotoma DP, FDC, JEEMA, NRM, PPP keda UPC ka ajatar akiro olap lo 
Omodokokingol (July) okaru lo 201450

Epate Adoketait Enaaba lo 
angor

Kwangun 
kwatat nu 
angor

Enaaba lo 
engarenikinok

Engarenok nu aseo kotoma 
opatei

DP National Executive 
Committee (NEC)

8 18% 44 Ikiliok

FDC NEC 34 23% 147 Ikiliok

JEEMA NEC 4 21% 19 Ikiliok

NRM Central Executive 
Committee (CEC)

7 32% 22 Ikiliok

PPP NEC 8 53% 15 Ikiliok

UPC NEC 4 21% 19 Ikiliok

Table 1: Source: Guide to Enhance Gender Equality in Political Parties in Uganda by Women’s Democracy Network–
Uganda Chapter; Page 5

48	 Kowanyu kuju
49	 Airiamun na ajena kwape Communique on Women in Politics ,  na da etemonokit  erionget lo ejena kwape Forum for Women in Democracy (FOWODE)  

olap lo 7 aparasia 22  toni  23 okaru lo 2014,  ko Kampala, Uganda. Kowanyu akiro acie kotoma olago: http://www.fowode.org/events
50	 Ka elimunitere osulai 11 apapulai 22

Enaaba angor nu ejaasi adoketa nu elemere apedorosio ko’riongeta lu apugan kwape nat iministan ka ipulidan nges engongar 
enaba itiiriani keda ikaru lu sek ne araatar atupiton ePresident ka atupiton apolokinitok ipuulidan kere angor. Kopana eraasi 
lu kere ikiliok. Kotoma iministan 31, 7 bon eraasi angor. Kotoma atupitok iministan 47, 13 bon eraasi angor.

Table 2: Angor nu ejaasi toma ajakanuto nu apugan: Ikiliok keda angor nu ejaasi toma aswamisinei ko Uganda

Eropit Enaaba lo eswamak Kangun kwatat ikiliok Kangun kwatat

Senior Management Level (U1) 		  808 78 22

Middle Management Level (U2–U3) 4,180 84 16

Graduate and Diploma Entry Level (U4–U5) 59,973 72 28

Lower Level (U6–U8) 206,893 65 35

Total 271,854 67 33

Ne edumunitere akiro nu:  Orionget lo ekorokoriei aswamisinei, Payroll Monitoring Unit51

Kotoma apolokinitok ajakanuto 112 ko’Uganda kere, 17 bon eraasi angor. Kotoma eswamak lu epolokitos ajakanuto 
ko’Ministries kere, 6 bon eraasi angor ido atupitok lu da 14 bon eraasi angor. Kotoma 126 kalu ebwoikinitos apugan wok 
akwapisinei acie, 63 bon eraasi angor52.

Kotoma alemunun apedorosio, eipugae ka aijar na itunga kere, ipudas angor nuta:
1.	 Aikeun enaba lo angor kotoma adoketa kere nu apugan nepetai toni 50 kangun kwatat ka abwoikinitok oupanara 

keda ainapeta nu etolomunio kotoma Africa Charter on Democracy and Governance53. Ekot akiro nu kojaasi kitoni 
oriongeta lu eipugae kere.

2.	 Aitemun aitetenar ainapeta nu aseo tetere eupanara abwoikinitok ka ikecetunga ido aikeun eiriago tetere iyatakin enaba 
lo angor nu eboloboloete nepepe ka ikiliok kotoma aseo nges cut ikeunor enaba angor nu ejaasi toma akiro nu apolitiks.

3.	 Akorakin nepetai 50 kangun kwatat lu ikapun kere lu ipatei alu apolitiks toma oriongeta lu ebwoikitere angor ka 
ainapeta kec tetere kanu asipokin apeteta nu einakinete angor da ajaikin toma opatei lu apolitiks.

4.	 Akorakin ikapun kanu aisisianakin angor ka aitolomun ainapeta nu ebwoikitere ikiliok nepepe ka angor da tetere kesi 
kere emisikinete apolou na eipamorane kotoma akiro nu apolitiks54..

51	 Eripoota lo itolomunit erionget lo ejena kwape FOWODE   lo ikamunit ejautene lo angor anu ejaasi toma akiro nu aitolom awomisio ,  olap lo 10 okaru lo 
2013  kotoma apapulai 14

52	 Mam erai euru kane ejaasi angor nu ko Uganda,  akiro nu alimunit amucalat Jacqueline Asiimwe kotoma apapula na iyemuto na ejena kwape  Observer ,  na 
olap alo 10 okaru 2013.

53	 Kowanyu esula  2 (11) lo ejai okisil lo ejena kwape  the African Charter on Democracy, Elections and Governance (2004)  kosodi bobo okisil lo ejena 
kwapeThe Solemn Declaration on Gender Equality ( lo obu atukot na AU itutub   olap lo  7 okaru 2004),  kosodi bobo ekisil lo ejena kwape the African 
Union Gender Policy,  loda  kotoma aitutuket na 1(3)  nesi ebongokinit alimun akiro nu etutubit atukot na  AU  enaba lo angor keda ikiliok oriakasi kotoma 
akiro kere, ikiliok adope atutubet kosodi angor da atutubet.

54	 Ka elimunitere osulai 11 apapulai 38

5.	 Apeleikin aitetenaar inonosio lu elelengitere angor, apukorit apugan ka aitolomio na aomisio oyongitete ka apesikit 
ipudesia lu angor tetere alosikinet (VI) kokuju na etirorit ipudesia angor ka itunga lu elelengitai etami aitodolikin55.

6.	 Aiyatakit ekorakino ikapun orionget lo Angor, aswam ka apol nepetai 5 kangun kwatat lu aboolai nu akwap teteri 
erionget epedori aitodolikit ainapeta nu ikiliok ariakus keda angor kotoma akiro nu ejautene lo akerianut ka akiro nu 
apolitiks56.

NUENGETAKINETE
Ingetakini, ikeuni bobo abeit ebe enanifesito lo angor nges erot lo epedorere aitolomikit angor keda aomisio kec toma akiro 
nu apolitiks ka aitolomio na ikisila. Mam alosikinet na eipugae lo ajokan itodolikin kanu ike itunga kere arai mam atutubet 
adiope na itunga ebwoikitai kotoma akiro nu apolitiks ka apol. Kanu apuganasia nu eseunitos itunga aitodolikin ainapeta 
kec otunga, ekot teni obwoikitete itunga adoketa kere, kojenete da ebe ekot angor ibwaikitete erian toma ainapeta nu 
akiro nu itolomunere eipugae lo eseunitos itunga ikulepek.

“Mam erai aitodolikin ekisil nges ibwaikitere angor da itolomio apedorosio konye ibusakinit ipudesia  angor 
da oyongitete. Ne mam angor arai akec pedorosio ibwaikitere aurianeta nu itemitemere akiro kotoma 
adokena nu egelegela, alosikinet na ariakus, adumun apol ka ainapakina, mam itodolikin, Elimunitai 
kwangin kotoma aurianet na ajaikina Beijing okaru, 1995 kojena kwape,  Beijing Platform for Action, 1995

55	 Ka elimunitere osulai 11 apapulai 39
56	 Ka elimunitere osulai 15 apapulai 39

